
 

ᖃᓄᐃᓐᓂᐅᓯᒪᔪᑦ
 

ᓄᓇᕐᔪᐊᑉ ᐅᑭᐅᖅᑕᖅᑐᖏᑦᑕ ᐊᕐᕌᒍᐊᓄᑦ ᐃᓄᓕᕆᔨᑐᖃᒃᑯᑦ ᑮᓇᐅᔭᖃᖅᑎᑕᖏᑦ 

ᑲᐅᐸᓐ, ᖁᐱᕐᕈᕋᓛᑦ ᐱᕈᖅᑐᓪᓗ ᐋᖅᑭᒃᓯᒪᓂᖏᑦ ᖁᑦᑎᒃᑑᑉ ᓂᒋᖔᖓᓂ ᓄᓇᒥ: $300,000 
ᖃᐅᔨᓴᕐᓂᖅ ᑖᓐᓇ ᕿᒥᕐᕈᔾᔪᑕᐅᓂᐊᖅᑐᖅ ᖃᓄᖅ ᐅᑭᐅᖅᑕᖅᑐᕐᒥ ᐆᒪᔪᑦ ᓇᔪᒐᖏᑦ ᐊᖏᔪᐊᓗᖕᓂᒃ 
ᑲᐅᐸᓐᓂᒃ ᐆᒪᔪᕕᓂᕐᓂᙶᖅᑐᓂᒃ ᐳᔪᕐᓗᖕᓂᒃ ᐊᖏᒡᓕᕙᓪᓕᐊᑎᑦᑎᖃᑕᐅᔪᒃᓴᐅᖕᒪᑕ ᓯᓚ 
ᐆᓇᖅᓯᕙᓪᓕᐊᑎᓪᓗᒍ, ᐃᒐᓚᐅᔭᖅ ᐅᖅᑰᓇᖅᓯᑎᑦᑎᕙᓪᓕᐊᑐᐃᓐᓇᕐᓂᐊᓄᑦ ᓱᓐᓂᕐᐹᓪᓕᖅᑎᑦᑎᓪᓗᓂ. 
*ᓯᓚᐅᑉ ᐊᓯᔾᔨᕐᓂᖓᑕ ᑲᓇᑕᐅᑉ ᐅᑭᐅᖅᑕᖅᑐᐊᑕ ᓄᓇᖓ ᐊᒃᑐᖅᑕᐅᓂᐊᕐᓂᖓ: $7,000,000 
ᐱᓕᕆᐊᖅ ᕿᒥᕐᕈᔾᔪᑕᐅᓗᓂ ᓄᓇᒥ ᐆᒪᔪᑦ ᓇᔪᒐᖏᑦ ᓯᓚᐅᑉ ᐊᓯᔾᔨᖅᑕᕐᓂᖓᓄᑦ ᖃᓄᐃᓕᕙᖕᒪᖔᑕ. 
ᖃᐅᔨᓴᕐᓂᖅ ᐊᑕᖏᐅᒪᓛᖑᔪᒥᒃ ᑲᓇᑕᐅᑉ ᓄᓇᖓᓂ ᐆᒪᔪᑦ ᓇᔪᒐᖏᓐᓂᒃ ᕿᒥᕐᕈᔾᔪᑕᐅᓂᐊᖅᑐᖅ, ᑖᒃᑯᐊ 
ᖃᐅᔨᒪᔾᔪᑕᐅᔪᓐᓇᕐᓂᐊᖅᖢᑎᒃ ᓯᕗᓂᒃᓴᒥ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᖃᓄᐃᓕᕙᓪᓕᐊᖕᒪᖔᑦ. 
ᐃᒪᖅᓱᓕᐊᖑᓯᒪᔪᑦ ᐅᑭᐅᖅᑕᖅᑑᑉ ᓄᓇᓕᖏᑦᑕ ᐃᒪᕐᓗᖏᓐᓂᒃ ᐃᕐᕈᖅᑐᐃᔾᔪᑎᒃᓴᐃᑦ: $700,000 
ᐱᓕᕆᐊᖅ ᑖᓐᓇ ᓄᑖᓂᒃ ᓄᓇᓕᕆᓂᕐᒧᑦ ᐊᒻᒪ ᐱᔾᔪᑎᙳᓵᕐᓂᑯᐃᑦ ᐊᑐᕐᓗᒋᑦ ᐋᖅᑮᒋᐊᕈᑕᐅᓂᐊᖅᑐᖅ 
ᐅᑭᐅᖅᑕᖅᑐᕐᒥᐅᑦ ᓱᖏᐅᙵᓕᖁᓪᓗᒋᑦ ᓄᓇᓕᖏᑦᑕ ᐊᓯᔾᔨᕐᐸᓪᓕᐊᓂᖏᓐᓂᒃ ᐊᒻᒪ ᐃᒪᕐᓗᖁᑎᖏᑦ 
ᐃᕐᕈᖅᑐᖅᑕᐅᔭᕆᐊᖃᕐᐸᖕᓂᖏᓐᓂᒃ ᐋᓐᓂᐊᖅᑖᖑᔪᓐᓇᑐᐃᓐᓇᕆᐊᓕᖕᓄᑦ. 
ᐊᕙᑎᐅᑉ ᐊᓯᔾᔨᕐᓂᖓ ᐊᒻᒪ ᔫᑳᓐᒥ ᐃᒪᖅᓱᐃᑦ ᐊᑐᖅᑕᐅᔾᔪᓯᑐᖃᖏᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ: 
$1,720,150 
ᐱᓕᕆᐊᖅ ᑖᓐᓇ ᕿᒥᕐᕈᔾᔪᑕᐅᓂᐊᖅᑐᖅ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᖃᓄᖅ ᐊᒃᑐᐃᓂᐊᕐᒪᖔᑦ ᕗᓐᑐᑦ 
ᒍᐃᑦᓯᓐ ᐊᓪᓚᐃᑦ ᓄᓇᑐᖃᖓᓂ ᓄᓇᖃᖅᑐᓂᒃ, ᐊᖑᓇᓱᒃᐸᒃᑕᖏᓐᓂᒃ ᐊᒻᒪ ᐊᕙᑎᒥᒃ. 
*ᐅᑭᐅᖅᑕᖅᑐᕐᒥ ᓇᐹᖅᑐᐃᑦ ᑭᒡᓕᖓᑦ ᐊᓯᔾᔨᕐᐸᓪᓕᐊᓂᖓᓄᑦ ᐊᒃᑐᖅᑕᐅᓂᐊᖅᑐᑦ: $2,500,000 
ᐱᓕᕆᐊᖅ ᐊᑯᓂᐅᔪᒃᑯᑦ ᖃᐅᔨᓴᕈᑎᒃᓴᓂᒃ ᐆᒃᑐᕋᕐᕕᐅᖃᑦᑕᕐᓂᐊᖅᑐᓂᒡᓗ ᐃᓪᓕᖅᓱᐃᔾᔪᑕᐅᓂᐊᖅᑐᖅ 
ᐱᕈᖅᑐᑦ ᓇᐹᖅᑯᖃᕐᓂᐅᔫᑉ ᑭᒡᓕᐊᓃᑦᑐᑦ ᐊᓯᔾᔨᕐᐸᓪᓕᐊᓂᖏᓐᓂᒃ ᑐᔾᔭᕈᓐᓇᕐᓂᐊᕐᒪᑕ ᐅᑭᐅᖅᑕᖅᑐᕐᒥ. 
ᓇᐹᖅᑐᐃᑦ ᑭᒡᓕᖃᕐᕕᖓᓂ ᓇᐹᖅᑐᐃᑦ ᐊᒻᒪ ᓄᓇᕋᐃᑦ ᓅᓵᓚᐅᕐᓂᖏᓐᓂᒃ ᕿᒥᕐᕈᓂᖅ ᐊᕙᑎᐅᑉ 
ᐊᓯᔾᔨᕐᓂᖓᓄᑦ ᐊᒃᑐᐊᓂᖃᓕᖅᑎᑦᑎᓂᐊᖅᑐᖅ, ᐊᒻᒪ ᐅᔾᔨᕐᓇᖅᓯᑎᑦᑎᓗᓂ ᐅᑭᐅᖅᑕᖅᑑᑉ ᓄᓇᓕᖏᑦᑕ 
ᐋᓐᓂᐊᖃᙱᓐᓂᖏᑦ ᐊᒻᒪ ᖃᓄᐃᙱᑦᑎᐊᕐᓂᖏᑦ ᖃᓄᖅ ᐊᒃᑐᖅᑕᐅᓂᐊᕐᒪᖔᑕ. 
ᐅᖅᓱᒃᓴᖅᓯᐅᕐᓂᒃᒧᑦ ᐊᒻᒪ ᒑᓯᒃᓴᖅᓯᐅᕐᓂᕐᒧᑦ ᐅᑭᐅᖅᑕᖅᑐᕐᒥᐅᑦ ᐊᒃᑐᖅᑕᐅᓂᐊᕐᓂᖏᑦ: $500,000 
ᓄᓇᒥᒃ ᐊᒻᒪ ᐃᓄᖕᓂᒃ ᖃᐅᔨᓴᖅᑎᒻᒪᕇᑦ ᐅᑭᐅᖅᑕᖅᑐᕐᒥ ᓄᓇᓕᖕᓂᒃ ᕿᒥᕐᕈᖃᑎᖃᕐᓂᐊᖅᑐᑦ ᑲᓇᑕᒥ, 
ᓄᐊᕗᐃᒥ, ᐊᓛᔅᑲᒥ ᐊᒻᒪ ᐅᓛᓯᐊᕐᒥ ᖃᓄᖅ ᐅᖅᓱᒃᓴᖅᓯᐅᕐᓂᖅ ᐊᒻᒪ ᒑᓯᒃᓴᖅᓯᐅᕐᓂᖅ ᐊᓯᔾᔩᓂᐊᕐᒪᖔᑦ 
ᐅᑭᐅᖅᑕᖅᑐᕐᒥ ᐋᓐᓂᐊᖃᕐᓂᐅᔪᓂᒃ, ᐃᓅᓯᑐᖃᕐᓂᒃ, ᑮᓇᐅᔭᑎᒍᑦ ᐱᕙᓪᓕᐊᔪᓂᒃ ᐆᒪᔪᓪᓗ ᓇᔪᒐᖏᓐᓂᒃ. 
*ᐆᒃᑐᕋᖅᓯᓂᖅ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᓄᓇᐅᑉ ᐊᒻᒪ ᐃᒪᐃᑦ ᐋᖅᑭᒃᓯᒪᓂᖏᓐᓂᒃ ᖃᓄᖅ 
ᐊᒃᑐᐃᓂᐊᕐᒫᖔᑦ ᖁᑦᑎᒃᑐᕐᒥ: $670,000 
ᖃᐅᔨᓴᕐᓂᖅ ᑖᓐᓇ ᖃᐅᔨᒋᐊᕈᑕᐅᓂᐊᖅᑐᖅ ᖃᓄᖅ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄ ᐅᑭᐅᖅᑕᖅᑑᑉ ᑰᖏᑦ, 
ᐃᔾᔪᖏᑦ ᐊᒻᒪ ᐱᕈᖅᑐᖏᑦ ᐊᒃᑐᖅᑕᐅᕙᓪᓕᐊᖕᒪᖔᑕ ᐃᒪᐅᓪᓗ ᐊᒻᒪ ᐆᒪᔪᑦ ᐊᐅᓚᔾᔪᓯᖏᑦ ᑐᑭᓯᓗᒋᑦ 
ᓯᓚᐅᑉ ᐊᓯᔾᔨᓂᖓᓄᑦ ᐊᒃᑐᖅᑕᐅᓴᕋᐃᑎᓪᓗᒋᑦ. ᖃᐅᔨᓴᕐᓂᖅ ᓇᓚᐅᑦᑖᕈᑕᐅᓂᐊᕐᒥᔪᖅ ᐊᒻᒪ 
ᓱᖅᑯᐃᒪᓕᕈᑎᒃᓴᓂᒃ ᕿᓂᕈᑕᐅᓗᓂ ᓯᕗᓂᒃᓴᒥ ᖃᓄᖅ ᓯᓚᐅᑉ ᐊᓯᔾᔨᕐᓂᖓ ᐊᒃᑐᐃᓂᐊᕐᒪᖔᑦ. 
ᐅᔾᔨᖅᓱᐊᖑᓂᖏᑦ ᓄᓇᕐᔪᐊᑉ ᓯᓚᖓᑕ ᐊᓯᔾᔨᕐᓂᖓᓄᑦ ᐊᒃᑐᖅᑕᐅᓂᐊᕐᓂᖏᑦ ᑐᒃᑐᐃᑦ ᑐᒃᑑᔭᐃᓪᓗ 
ᐊᒻᒪ ᐃᓄᐃᑦ ᓄᓇᓕᖏᓐᓄᑦ ᐊᒃᑐᐊᓂᕆᔭᖏᑦ: $3,000,000 
ᓯᓚᕐᔪᐊᕐᒥ ᖃᐅᔨᓴᖅᑎᒻᒪᕇᑦ, ᐊᐅᓚᑦᑎᔩᑦ ᐊᒻᒪ ᓄᓇᓕᖕᓂ ᑭᒡᒐᖅᑐᐃᔩᑦ ᑐᑭᓯᕚᓪᓕᖅᑎᑦᑎᓇᓱᖕᓂᐊᖅᑐᑦ 
ᐅᑭᐅᖅᑕᖅᑐᕐᒥ ᐊᓯᔾᔨᕐᓂᕐᒧᑦ ᑐᒃᑐᐃᑦ ᐊᒻᒪ ᑐᒃᑑᔭᐃᑦ, ᐊᒻᒪᓗ ᐃᓄᐃᑦ ᑖᒃᑯᓂᖓ ᐊᓐᓇᐅᒪᔾᔪᑎᖃᕐᐸᒃᑐᑦ 
ᐊᒃᑐᖅᑕᐅᓂᐊᕐᓂᖏᓐᓂᒃ. 



ᓄᓇᑦᓯᐊᕐᒥ ᐊᓂᐅᕙᐃᑦ ᖃᐅᔨᓴᖅᑕᐅᓂᖏᑦ: $650,000 
ᖃᐅᔨᓴᕐᓂᑦ ᑲᑎᑦᑎᔾᔪᑕᐅᓂᐊᖅᑐᖅ ᐃᑦᑕᕐᓂᓴᓕᕆᓂᕐᒥᒃ, ᐆᒪᔪᓕᕆᓂᕐᒥᒃ ᐊᒻᒪ ᓄᓇᓕᕆᓂᖕᒥᒃ ᐃᒻᒫᓗᒃ 
ᐊᖑᓇᓱᒍᑎᕕᓃᑦ ᐊᒻᒪ ᓂᕐᔪᑎᕕᓃᑦ ᑭᙵᐃᑦ ᐊᓂᐅᕙᖏᓐᓂ ᓱᕐᕋᓐᓃᓐᓇᕐᓂᑯᓂᒃ. ᖃᐅᔨᒪᔭᐅᓕᕈᑎᒃ 
ᑐᒃᑐᐃᑦ ᐊᒥᓲᓂᖏᓐᓂᒃ ᐊᐅᓚᑦᑎᔾᔪᑎᓄᑦ ᐃᑲᔪᕐᓂᐊᖅᑐᑦ ᐊᒻᒪ ᐊᓐᓇᐅᒪᐃᓐᓇᕈᓐᓇᖅᓯᓗᑎᒃ ᐊᒻᒪ 
ᖃᓄᐃᙲᓐᓇᕈᓐᓇᕐᓗᑎᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᑕᐃᒃᑯᐊ ᑐᒃᑐᓂᒃ ᐊᖑᓇᓱᖃᑦᑕᕐᓂᑯᒃ 
ᓂᕿᖃᖃᑦᑕᖅᑐᑐᖃᐃᑦ. 
ᐅᑭᐅᖅᑕᖅᑐᕐᒥ ᐆᒪᔪᑦ ᓇᔪᒐᖏᑦ ᐊᓯᔾᔨᕐᐸᓪᓕᐊᔪᑦ: ᐊᔾᔨᒌᙱᑦᑐᑦ ᖃᐅᔨᓴᖅᑏᑦ ᐊᒃᑐᐃᓂᐊᖅᑐᓂᒃ 
ᕿᒥᕐᕈᓂᖓᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓇᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ: $250,000 
ᐱᓕᕆᐊᑉ ᑖᔅᓱᒪ ᑐᕌᒐᖓ ᓇᓄᐃᑦ ᓇᔪᒐᖏᑦ ᐱᓪᓗᒋᑦ ᖃᐅᔨᖅᑎᒻᒪᕇᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᑕᐅᓗᑎᒃ. ᐱᓕᕆᐊᖅ ᕿᒥᕐᕈᔾᔪᑕᐅᓗᓂ ᐆᒪᔪᑦ ᓇᔪᒐᖏᓐᓂ ᓂᕿᖅᓴᖅᓯᐅᖃᑦᑕᕐᓂᕐᒥᒃ, ᐃᓄᐃᑦ 
ᖃᐅᔨᒪᔭᖏᓐᓂᒃ, ᐊᒻᒪ ᓇᓄᕐᓂ ᓱᕈᕐᓇᖅᑐᑦ ᐃᓚᕙᓪᓕᐊᕙᖕᓂᖏᑦ ᖃᓄᖅ ᐊᓯᔾᔨᖅᓯᒪᓕᕐᒪᖔᑕ 
ᐅᖅᑰᓇᖅᓯᕙᓪᓕᐊᑎᓪᓗᒍ.  

 

      


